
ᐃᒪᐃᑦᑐᒧᑦ 

ᑐᓴᕋᑦᓴᑦ:  X        ᐃᓱᒪᓕᐅᕈᑎᑦᓴᑦ: 

ᐱᔾᔪᑕᐅᔪᖅ:  ᐊᖑᓇᓱᒃᑏᑦ ᑲᑎᒪᓂᖏᑦ ᐱᓪᓗᒋᑦ ᕿᙵᐅᑦ ᑐᒃᑐᖏᑦ, ᐱᑦᓲᑯ, ᓄᓇᑦᓯᐊᖅ, ᔮᓐᓄᐊᕆ 29 
ᐅᕗᖓ 31, 2013. 
 
ᖃᓄᐃᓯᒪᓂᖓ:  ᐱᔾᔪᑎᓕᒃ ᑐᒃᑐᓂᒃ ᐊᐅᓚᑦᓯᓂᕐᒥᒃ ᕿᙵᐅᑦ ᑐᒃᑐᖏᑕ ᐅᐸᒐᖏᓐᓂ ᐱᒻᒪᕆᐅᖃᑕᐅᒻᒪᑦ 
ᖃᓄᐃᙱᒋᐊᖃᕐᓂᖏᓐᓄᑦ ᐅᑭᐅᕐᑕᕐᑐᒥ ᐃᓄᐃᑦ ᓄᓇᑦᓯᐊᖅᒥ, ᓄᓇᕗᑦᒥ ᐊᒻᒪᓗ ᓵᔅᑳᑦᓯᕗᐊᓐᒥ. 
 
ᐊᐅᓚᑦᓯᓂᕐᒧᑦ ᐸᕐᓇᓐᓂᐅᔪᖅ ᐊᑐᕆᐊᓕᒃ ᐃᓘᓐᓇᖏᓐᓂᒃ ᐱᒡᕕᐅᒍᓐᓇᕐᑐᓂᒃ ᑐᓴᕋᑦᓴᓂᒃᓗ, ᐃᓚᐅᓪᓗᑎᒃ 
ᐱᐅᓯᑐᖃᒃᑯᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ.  ᐱᒋᐊᙵᐅᒻᒥᒃ ᑲᑎᒪᓂᕐᓂ ᐱᓪᓗᒋᑦ ᕿᓚᒻᒥᐅᔪᒥᒃ 
ᐊᒻᒪᓗ ᐊᑯᓂᐅᔪᒥᒃ ᐊᐅᓚᑦᓯᓂᕐᒧᑦ ᐸᕐᓇᒐᓱᐊᕐᓂᖅ ᕿᙵᐅᑦ ᑐᒃᑐᖏᓐᓂᒃ, ᑎᒥᐅᔪᑦ ᑭᒡᒐᖏᑦ 
ᐅᖃᓕᒪᐅᓯᖃᓚᐅᕐᑐᑦ “ᐱᒋᐊᙵᐅᒻᒥᒃ ᑲᒪᒍᓯᖃᕐᓂᕐᒥᒃ” ᒪᑯᐊ ᐊᖑᓇᓱᒃᑏᑦ ᓄᓇᑦᓯᐊᖅᒥᒃ, ᓄᓇᕗᑦᒥᒃ 
ᐊᒻᒪᓗ ᓵᔅᑳᑦᓯᕗᐊᓐᒥᒃ ᑲᑎᑎᑕᐅᓗᑎᒃ ᑕᐅᕐᓰᖃᑎᒌᒐᓱᐊᕐᓗᑎᒃ ᑐᓴᕋᑦᓴᓂᒃ ᐱᓪᓗᒋᑦ ᑐᒃᑐᐃᑦ ᐊᒻᒪᓗ 
ᑐᓂᓯᓗᑎᒃ ᑐᑭᒧᐊᕈᑎᓂᒃ ᐊᐅᓚᑦᓯᓂᕐᒧᑦ ᐊᐅᓚᓂᐅᓂᐊᕐᑐᓄᑦ. 
 
ᐱᑕᖃᕐᑎᒐᓱᐊᕐᑐᒍ ᑕᒪᓐᓇ ᐊᖑᓇᓱᒃᑏᑦ ᑲᑎᒪᖃᑎᖃᕐᓂᖏᑦ ᐊᖑᓇᓱᒃᑎᓂᒃ, ᐃᓐᓇᑐᖃᕐᓂᒃ ᐊᒻᒪᓗ 
ᐅᕕᒃᑲᕐᓂᒃ ᐃᓘᓐᓇᖏᓐᓂᒃ ᐱᖓᓱᓂᒃ ᐊᒡᒍᑐᕐᓯᒪᔪᓂᒃ ᐊᑐᕐᑕᐅᓚᐅᕐᑐᖅ ᑕᐃᑲᓂ ᐱᑦᓲᑯ, ᓄᓇᑦᓯᐊᖅ, 
ᔮᓐᓄᐊᕆ 29 ᐅᕗᖓ 31, 2013. 
 
ᖃᓄᐃᓕᖓᓂᖓ: 
 
ᐊᑐᕐᑕᐅᑎᓪᓗᖑ ᐃᓕᓐᓂᐊᕐᓯᓐᓈᕐᓂᖅ ᐱᖃᑕᐅᔪᑦ ᐅᖃᓕᒪᐅᓯᖃᓚᐅᕐᑐᑦ ᑐᒃᕐᑐᓂᒃ, ᐊᒻᒪᓗ 
ᐊᓚᒃᑲᐃᓪᓗᑎᒃ ᐊᒥᓱᓂᒃ ᑕᒪᐃᓐᓄᑦ ᑐᕌᕐᑕᐅᔪᓂᒃ.  ᑖᒃᑯᐊ ᑐᕌᕐᑕᐅᔪᑦ ᐃᓚᖃᓚᐅᕐᑐᑦ ᖃᓄᐃᖁᓇᒋᑦ 
ᑐᒃᑐᐃᑦ ᐊᒻᒪᓗ ᓄᓇᓖᑦ ᓯᕗᓂᕆᓂᐊᕐᑕᑎᓐᓄᑦ, ᐱᓯᒪᐃᓐᓇᕐᓗᒋᑦ ᖃᓄᐃᓐᖏᑦᑐᑦ ᐊᒻᒪᓗ ᐱᑦᓯᐊᕐᓗᓂ 
ᐃᓚᖃᕐᓂᖅ ᑐᒃᑐᓂᒃ ᐊᒻᒪᓗ ᓄᑖᙳᕆᐊᕐᓗᒋᑦ ᐊᒻᒪᓗ ᒪᓕᑦᓯᐊᕐᓗᒋᑦ ᐱᓕᕆᐊᖑᒋᐊᓖᑦ ᑕᒪᐃᓐᓄᑦ 
ᓄᓇᕐᒧᐊᒦᖃᑎᒌᓪᓗᑎᒃ.  ᐅᑯᐊ ᐊᑐᓕᖁᔭᑦ ᐋᕿᑦᑕᐅᓚᐅᕐᑐᑦ ᑭᖑᕐᖓᒍᑦ ᒪᒡᕉᓐᓂᒃ ᐅᓪᓘᓐᓂᒃ 
ᐅᖃᓕᒪᐅᓯᖃᕐᓂᐅᑉ ᐊᒻᒪᓗ ᐊᒥᖄᕈᑎᖃᕐᓂᐅᑉ: 

• ᖃᓄᑐᐃᓐᓇᖅ ᐅᖃᓕᒪᐅᓯᕆᔭᑦ ᐱᓪᓗᒋᑦ ᐸᕐᓇᒍᑏᑦ ᕿᙵᐅᑦ ᑐᒃᑐᖏᓐᓂᒃ ᐊᑐᕐᑕᐅᒋᐊᓖᑦ 
ᑲᑎᒪᓂᖏᑎᒍᑦ ᐃᓘᓐᓇᑎᒃ ᓄᓇᕐᔪᐊᒥᐅᖃᑎᒌᑦ ᐊᑦᑐᕐᑕᑦ ᐱᕕᑦᓴᖃᕐᓗᑎᒃ ᐅᐸᖃᑕᐅᓂᕐᒥᒃ. 

• ᐃᓘᓐᓇᑎᒃ ᓄᓇᕐᔪᐊᒥᐅᖃᑎᒌᑦ ᐃᓕᓴᕆᔭᐅᒋᐊᓖᑦ ᑲᒪᔨᐅᒋᐊᖏᑕ ᑐᒃᑐᓂᒃ, ᑲᒪᖃᑕᐅᓗᑎᒃ 
ᐱᒋᐊᙵᐅᒻᒥᒃ ᖃᓄᑐᐃᓐᓇᖅ ᐊᐅᓚᑦᓯᓂᕐᒧᑦ ᐸᕐᓇᒍᑎᓂᒃ. 

 

 

 

 

 



• ᐊᑭᓖᓯᒪᔪᑦ ᑎᒥᐅᔪᑦ, ᐃᓚᐅᓪᓗᑎᒃ ᓄᓇᖃᖅᑳᕐᓂᑯᑦ ᒐᕙᒪᖏᑦ ᐊᒻᒪᓗ ᐊᐅᓚᑦᓯᖃᑕᐅᔪᑦ ᑲᑎᒪᔩᑦ 
ᐃᑲᔪᕐᑐᕆᐊᓖᑦ ᐱᖃᑕᐅᓂᖏᓐᓂᒃ ᐊᖑᓇᓱᒃᑏᑦ, ᐃᓐᓇᑐᖃᐃᑦ ᐊᒻᒪᓗ ᐅᕕᒃᑲᐃᑦ 
ᐋᕿᓱᕐᑕᐅᑎᓪᓗᒋᑦ ᐸᕐᓇᒍᑏᑦ ᓴᐳᒻᒥᓗᒋᑦ ᕿᙵᐅᑦ ᑐᒃᑐᖏᑦ. 

• ᓄᓇᒦᓐᓂᕐᒧᑦ ᐃᓕᓐᓂᐊᕈᑏᑦ ᐊᒻᒪᓗ ᐱᑕᖃᕐᑎᑕᑦ ᐋᕿᓱᕐᑕᐅᒋᐊᓖᑦ ᐊᒻᒪᓗ ᐃᑲᔪᕐᑕᐅᓗᑎᒃ 
ᐃᑉᐱᒋᓗᒍ ᓄᑖᑦ ᐊᖑᓇᓱᒃᑏᑦ ᐱᓕᒻᒪᑦᓴᕐᓯᐊᕐᓯᒪᒐᓗᐊᕐᒪᖔᑕ ᐱᐅᓯᑐᖃᒃᑯᑦ ᐊᖑᓇᓱᒍᓯᕐᓂᒃ 
ᐊᒻᒪᓗ ᒪᓕᒐᕐᓂᒃ. 

• ᐱᐅᓯᑐᖃᒃᑯᑦ ᐱᑕᖃᕐᑎᑕᑦ ᖃᐅᔨᒪᒐᓱᐊᕐᓂᕐᒥᒃ ᐊᑐᓕᕐᑎᑕᐅᒋᐊᓖᑦ ᑐᑭᓯᒪᒍᑕᐅᓗᑎᒃ 
ᖃᓄᐃᓐᓂᖏᓐᓂᒃ ᐊᒻᒪᓗ ᖃᓄᐃᙱᒃᑲᓗᐊᕐᒪᖔᑕ ᑐᒃᑐᐃᑦ ᐊᒻᒪᓗ ᑐᙵᕕᐅᓗᑎᒃ 
ᐋᕿᑦᓱᐃᓂᕐᒥᒃ ᐃᓱᒪᓕᐅᕈᑎᓂᒃ ᐱᓪᓗᒋᑦ ᐊᖑᓇᓱᓐᓃᑦ. 

• ᓄᓇᖃᖅᑳᕐᓂᑯᑦ ᖃᐅᔨᓴᕐᑎᖏᑦ ᐊᒻᒪᓗ ᐱᐅᓯᑐᖃᒃᑯᑦ ᖃᐅᔨᒪᓂᕐᓂᒃ ᑎᒍᒥᐊᕐᑐᑦ ᑲᒪᖃᑕᐅᒋᐊᓖᑦ 
ᖃᖓᓕᒫᒃᑯᑦ ᖃᐅᔨᓴᕐᑎᒻᒪᕇᑦ ᖃᐅᔨᓴᕐᓂᕐᒧᑦ ᐸᕐᓇᑕᐅᓕᕐᐸᑕ ᒐᕙᒪᓄᑦ ᐊᒻᒪᓗ 
ᐊᐅᓚᑦᓯᖃᑕᐅᔪᓄᑦ. 

• ᐊᐅᓚᑦᓯᖃᑕᐅᔪᑦ ᑲᑎᒪᔨᖏᑦ ᐊᒻᒪᓗ ᓄᓇᖃᖅᑳᕐᓂᑯᑦ ᒐᕙᒪᖏᑦ ᑲᒪᖃᑎᖃᕆᐊᓖᑦ ᓄᓇᓕᓐᓂᒃ 
ᐱᓪᓗᒋᑦ ᐊᑐᕐᑕᐅᒍᓐᓇᕐᑐᑦ ᐋᕿᓱᕐᓯᒪᓂᖓᓄᑦ ᐱᖃᑕᐅᓂᐅᑉ ᐊᐅᓚᑦᓯᓂᕐᒥᒃ ᕿᙵᐅᑦ 
ᑐᒃᑐᖏᓐᓂᒃ ᑎᑭᙱᓐᓂᖓᓂ ᓰᑎᒻᐱᕆ 2013. 

• ᐊᑕᐅᓯᐅᓐᖏᑦᑐᓂ ᐊᒡᒍᑐᕐᓯᒪᔪᓂ ᑎᒥᐅᔪᑦ ᐱᑕᖃᕆᐊᓖᑦ ᐅᖃᓕᒪᐅᓯᕆᓗᒋᑦ ᐊᓯᔾᔨᕈᑏᑦ 
ᕿᙵᐅᑦ ᑐᒃᑐᖏᓐᓄᑦ ᐊᒻᒪᓗ ᐋᕿᓪᓗᒋᑦ ᐊᑐᓕᖁᔭᑦ ᑕᒪᐃᓐᓄᑦ ᑲᒪᒍᓯᐅᔪᑦ ᐱᐅᕐᓱᐊᕐᓗᓂ 
ᑐᒃᑐᓂᒃ ᓯᕗᓂᕆᓂᐊᕐᑕᑎᓐᓄᑦ. 

• ᑭᖑᓪᓕᕐᒥᒃ ᑲᑎᒪᓂᖅ ᐅᖃᓕᒪᐅᓯᖃᕐᓗᓂ ᐊᐅᓚᑦᓯᓂᕐᒥᒃ ᑐᒃᑐᓂᒃ ᐊᑐᕐᑕᐅᒋᐊᓕᒃ ᑕᐃᑲᓂ 
ᔮᓐᓄᐊᕆ 2014. 

 
 
ᑎᑎᕋᕐᑕᖏᑦ ᐆᒪ:  ᓯᐊᕋ ᓯᐱᓐᓱᕐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᒥᐅᑕᕐᓂᒃ 
 
ᐅᓪᓗᖓ:  ᕖᕝᕗᐊᕆ 25, 2013 

